
SVEND KROSSTEIN  
GER NÓGV BURTURÚR

SMYRIL LINE SELIR FERÐIR FYRI 99 KRÓNUR 

Umframt góð tilboð, verður eisini høvi at keypa sær 
ræstkjøtaburgara og lurta eftir slagarum hjá Signari í 
Homrum

Á Falkavegi 6 í Havn verð­
ur lív í fríggjadagin, 
tá fyritøkan Svend 

Krosstein saman við sínum 
viðskiftafólkum fer at halda 
Black Friday.

- Vit lata upp klokkan 08, 
og opið verður til klokkan 20 
á kvøldi.

Sjúrður Olsen, marknað­
arleiðari hjá Svend Kross­
tein, sigur, at á middegi byrj­
ar Streetfood at selja mat, og 
við í konseptinum hjá Steet­
food er vælumtókti ræst­

kjøtaburgarin.
- Ætlanin er, at fólk skulu 

hava høvi at keypa til klokk­
an 19.

Men, hetta verður ikki 
alt, sum Svend Krosstein fer 
at hava á skrá Black Friday-
dagin.

- Klokkan 19 fríggja­
kvøldið kemur Signar í 
Homrum at spæla nøkur av 
sínum vælumtóktu løgum, 
og hetta verður inni í bygn­
inginum hjá okkum.

Sjúrður Olsen vísir á, at 

Svend Krosstein fer eisini 
at hava nøkur útvald tilboð 
fríggjadagin, og haraftrat 
fara tey at selja radiatorar 
og handklæðsturkarar við 
einum avsláttri á 40 prosent.

- Øll skulu verða hjarta­
liga vælkomin á gátt hjá 
okkum fríggjadagin, og vit 
gleða okkum at hitta nógv 
viðskiftafólk, sigur marknað­
arleiðarin hjá Svend Kross­
tein.

vilmund@sosialurin.fo

- Avmarkað pláss er á hvørjari 
fráferð, og tí mugu fólk, sum ætla at 
tryggja sær eina av hesum ferðum, 
at skunda sær at bíleggja, tá sølan 
letur upp, siga tey á Smyril Line

Smyril Line luttekur aft­
ur í ár í Black Friday-
tiltakinum – við sera 

bíligum ferðum í februar. 
Talan er um tríggjar frá­

ferðir úr Føroyum, 7. februar, 

14. februar og 21. februar 2018.
Hesar ferðir úr Føroyum 

til Hirtshals og heimaftur 
verða seldar fyri einans 99 
krónur fyri hvønn.

Men, her mugu fólk minn­
ast til, at hetta tilboð er bert 
til sølu fríggjadagin, 23. nov­
ember, nevniliga sjálvan 
Black Friday-dagin.

Netsølan hjá Smyril Line 

verður opin frá klokkan 
00.01 og fram til klokkan 17 
hin 23. november. 

Black Friday er skrivstov­
an hjá Smyril Line opin frá 
klokkan 08 og fram til klokk­
an 17.

- Avmarkað pláss er á 
hvørjari fráferð, og tí mugu 
fólk, sum ætla at tryggja 
sær eina av hesum ferðum, 

at skunda sær at bíleggja, 
tá sølan letur upp, siga tey á 
Smyril Line.

Á øllum trimum túrunum 
verður undirhald.

Eyðun Nolsøe og Mark 
Joensen (DJ) verða á ferðini 
hin 7. februar, Rani Nolsøe 
og Ottar í Funningsstovu 
(DJ) verða við 14. februar – 
og hin 21. februar verða Kim 

Hansen og Ottar í Funnings­
stovu (DJ) við á ferðini og 
fara at syrgja fyri tónleika­
undirhaldi.

vilmund@sosialurin.fo

- Vit fara at hava nøkur útvald tilboð fríggjadagin, og 
haraftrat fara vit at selja radiatorarar og handklæðsturkarar 
við einum avsláttri á 40 prosent, sigur Sjúrður Olsen


